ՏԵՂԵԿԱՆՔ-ՀԻՄՆԱՎՈՐՈՒՄ
«Գույք հետ վերցնելու և անհատույց օգտագործման իրավունքով տրամադրելու մասին» կառավարության որոշման նախագծի ընդունման

1. Ընթացիկ իրավիճակը և իրավական ակտի ընդունման անհրաժեշտությունը
ՀՀ պաշտպանության նախարարության վարչական համալիրի, ինչպես նաև ՀՀ ԶՈՒ-ի ռազմավարական նշանակության ենթակառուցվածքների (ՊԱՀՀ ՎՀ մասնաշենք, Բաբայան 6, 8 հասցեներ) շուրջ 65 հազ մ/ք շենք-շինությունների և շուրջ 33 հա մակերեսով տարածքի շահագործման, սպասարկման և բարեկարգման ծառայություններ մատուցելու նպատակով որոշմամբ գնումների մասին օրենսդրության համաձայն, ծառայություն մատուցելու իրավասությունը վերապահվել է 100 տոկոս պետական մասնակցություն ունեցող «Զինառ» փակ բաժնետիրական ընկերությանը:
«Զինառ» ՓԲԸ–ի կողմից ամենօրյա ռեժիմով իրականացվում են կաթսայատների, պոմպերի, ջրատաքացուցիչների, դիզել-գեներատորների, վերելակների, բարձր լարման ցանցերի, ինչպես նաև էլեկտրական սարքավորումների անխափան աշխատանքի ապահովման և ամենօրյա տեխնիկական սպասարկման ծառայություններ, ջրամատակարարման, ջրահեռացման, կոյուղու, ոռոգման և օդափոխության համակարգերի անխափան աշխատանքի ապահովման և ամենօրյա տեխնիկական սպասարկման ծառայություններ, կանաչապատման, ձյունմաքրման, բարեկարգման, կոսմետիկ վերանորոգման, փայտե և մետաղական ապրանքների նորոգման, բանվորական, եռակցման, խառատի, հյուսնի, ֆրեզերագործի, մարդատար, բեռնատար, հատուկ տրանսպորտային միջոցներ և կցորդիչներ վարելու ծառայություններ, ինչպես նաև վթարավերականգնողական և հիշատակված ծառայություններից բխող կամ անմիջականորեն դրանց առնչվող կազմակերպչական բնույթի այլ ծառայություններ:

2. Առաջարկվող կարգավորման բնույթը
Նկատի ունենալով աշխատանքների ծավալներն ու դրանց պատշաճ իրականացման տեխնիկական ապահովվածության անհրաժեշտությունը, նախագծով առաջարկվում է ՀՀ պաշտպանության նախարարությանն ամրացված և հիշյալ աշխատանքների համար նախատեսված տրանսպորտային և տեխնիկական միջոցները անհատույց օգտագործման իրավունքով հատկացնել «Զինառ» փակ բաժնետիրական ընկերությանը:
[bookmark: _GoBack]ՀՀ պաշտպանության նախարարության և «Զինառ» փակ բաժնետիրական ընկերության միջև 12.08.2022թ. կնքված թիվ ՄԱԾՁԲ-22-8-4 ծածկագրով պայմանագրի շրջանակներում տեխնիկական և տրանսպորտային միջոցների շահագործման համար անհրաժեշտ ՎՔ նյութերի տրամադրումը կիրականացվի ՀՀ պաշտպանության նախարարության կողմից, իսկ տեխնիկական և տրանսպորտային միջոցների ընթացիկ սպասարկումը կիրականացվի «Զինառ» փակ բաժնետիրական ընկերության միջոցներով։

3. Նախագծի մշակման գործընթացում ներգրավված ինստիտուտները, անձինք
Նախագիծը մշակվել է Հայասատանի Հանրապետության պաշտպանության նախարարության կողմից:

4. Ակնկալվող արդյունքը
Որոշման ընդունման արդյունքում նշված տեխնիկական և տրանսպորտային միջոցների օգտագործմամբ կապահովվի Հայաստանի Հանրապետության կառավարության 14.07.2022թ. թիվ 1083-ՆՀԳ որոշման պահանջների պատշաճ կատարումը:

5. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում ու ծախսերում սպասվելիք փոփոխությունները
Լրացուցիչ ֆինանսական միջոցների անհրաժեշտություն չի առաջանում։

6. Կապը ռազմավարական փաստաթղթերի հետ.
Որոշման ընդունման արդյունքային ցուցանիշները չեն բխում ռազմավարական փաստաթղթերից։

